
Fundargerð Stjórnar Brunavarna Suðurnesja:
169 fundur Stjórnar BS haldinn fimmtudaginn 24 ágúst 2006, kl. 18:00 í fundarsal BS við Hringbraut 125, Reykjanesbæ.
Mættir:  Sigurvin Guðfinnsson, Hörður Harðarson, Arnar Sigurjónsson, Gunnar Stefánsson, Arngrímur Guðmundsson og Sigmundur Eyþórsson, slökkviliðsstjóri.
Sigurvin Guðfinnsson formaður setti fund og bauð fundarmenn velkomna og kynnti dagskrá fundar.  Sigurvin ræddi einnig form funda og fundartíma.

1)  Mál:  Skipulag mannahalds hjá BS:

a)
Sigmundur Eyþórsson, slökkviliðsstjóri kynnti fyrir stjórn skipurit BS sem í gildi er,  en það er frá árinu 1996.  Kynnti hann fyrir fundarmönnum uppbyggingu og hlutverk varðliðs og forvarnardeildar BS.  

Kvað Sigmundur mikla sérstöðu vera hjá BS vegna þeirrar starfssemi sem þar fer fram.  Í stafseminni fælust mörg mjög fjölbreytt verkefni.  Hjá BS lægi mikill mannauður og fjölhæfir starfsmenn.  

Mikið álag væri búið að vera vegna veikinda starfsmanns sem sinnt hafi starfi eldvarnareftirlits auk þess að sá sem sinnt hefði stöðu aðalvarðstjóra hefði fallið frá.  Ekki væri búið að manna þessar stöður.  Því væri mikið álag á slökkviliðsstjóra og varaslökkviliðsstjóra sem tekið hefðu að miklu leiti yfir verkefni þessara aðila.  Eins hafi verið færðir tímabundið menn af vöktum til að sinna ýmsum verkefnum sem þessir aðilar hefðu sinnt en slíkt fyrirkomulag væri ekki varanlegt til frambúðar.  

Auk þess væri mikið af öðrum verkefnum tengdum breytingum í starfseminni og því þyrfti að skoða hvort mætti ráða inn manneskju sem gæti sinnt símvörslu, skrifstofustörfum auk þrifa.  Ljóst væri að slíkt myndi leiða til hagræðingar, létta á yfirstjórn auk þess sem stjórnendur gætu einbeitt sér meira að þeim verkefnum sem liggja fyrir og myndu skila starfseminni meiri skilvirkni og hagkvæmni.

Einnig þyrfti að skoða hvort þyrfti að setja aðstoðarvarðstjóra á allar vaktir.  Oft, vegna manneklu og samtímaútkalla er ekki hægt að tryggja að varðstjórar séu til staðar til að tryggja fagleg vinnubrögð.  Eðli starfseminnar hvetur til að það sé skýrt hver er stjórnandi hverju sinni.  

Kvað hann einnig nauðsynlegt að skoða hvort þurfi að fjölga slökkviliðsmönnum á vöktum.  Slíkt myndi auka öryggi og skila betri árangri þar sem fleiri gætu sinnt bráðatilfellum á upphafsstigi. Fjölgun íbúa er í öllum byggðalögum, stórum mannvirkjum  fjölgar og aukin umsvif eru í iðnaði.  

Fór Sigmundur í gegnum ráðningarferli og ferli stafsmanna að ráðningu lokinni.  Starfsmenn væru fyrst ráðnir til reynslu og síðan tæki við löng þjálfun og allt að 1000 klst liggi að baki fullmenntuðum slökkviliðs-og sjúkraflutningamanni.  Slík þjálfun tekur allt að fimm árum með starfi.

Ferlið væri þannig að auglýst er í staðarblöðum eftir starfsmönnum í varaliðið og hefði það reynst vel.  Kvað hann síðan að auglýst væri innan liðsins þegar um væri að ræða fastar stöður í varðliði.

Arngrímur Guðmundsson, spurði hvort þyrfti að auglýsa fastar stöður opinberlega þar sem BS væri í eigu sveitarfélaganna, en slíkt þyrfti að gera hjá opinberum stofnunum samkvæmt stjórnsýslulögum.

Sigmundur kvað þetta hafa verið gert á þennan hátt í gegnum tíðina án athugasemda og hafi það reynst BS vel.

Stjórn BS var sammála um að kanna þetta og fól Sigmundi að senda fyrirspurn til lögfróðari aðila vegna þessa.

b)
Sigmundur óskaði eftir því að fá heimild til þess að auglýsa fimm stöður í varaliðinu.

Stjórn BS ákvað samhljóða að auglýstar yrðu 5 stöður í varaliði BS og var Sigmundi falið að gera það.

Sigurvin Guðfinnsson kvað mikið álag vera á yfirstjórn og því þurfi að setja starfmann í stöðu eldvarnareftirlitsmanns sem fyrst.

Fundarmenn voru sammála því að ráða þyrfti hið fyrsta inn starfsmann í stöðu eldvarnareftirlitsmanns.  Samþykkti stjórn BS að fela Sigmundi að auglýsa eftir  starfsmanni  í stöðu eldvarnareftirlits.

2)  Mál:  Húsnæðismál BS:

a)
Sigurvin Guðfinnsson, fór yfir stöðu húsnæðismála hjá BS.  Fór hann í gegnum þá vinnu sem farið hefur fram vegna hugmynda um nýbyggingu BS.  

Sigmundur Eyþórsson kynnti fundarmönnum hugmyndir að nýrri slökkviliðsstöð.  Fór hann yfir hugmyndir um endurstaðsetningu BS ofan Reykjaneshallar við Flugvallarveg við Reykjanesbraut.  Kynnti hann fyrir fundarmönnum könnun á viðbragðs- og aksturstíma sem framkvæmd var af starfsmönnum BS í samstarfi við Neyðarlínuna.  Var þar borinn saman aksturstími frá slökkviliðsstöðinni við Hringbraut og hinsvegar á staðsetningu á nýrri slökkviliðsstöð ofan Iðavalla.  Kom þar fram að munað getur mörgum mínútum á viðbragði á nýrri slökkvistöð til svæða sem BS sinnir neyðarþjónustu fyrir.  Sigmundur telur endurstaðsetningu vera framtíðarlausn og tryggja góða tengingu inná stofnbrautir sem myndi stytta útkallstíma hvað mest í jaðarbyggðir svo um munar og að auki myndi öryggi í forgangsakstri á útkallssvæði BS verða meira.    

Kynnti hann fyrir fundarmönnum hugmyndir að byggingu og innraskipulag byggingar.  Kvað hann hönnun slíkra byggingar mjög sérstæða þar sem til margra þátta þurfi að líta.  Því hafi verið leitað til nágrannalanda,  þar sem ekki væri til fyrirmynd að slíkum mannvirkjum á Íslandi.  

Fundarmenn voru almennt mjög ánægðir með þessar hugmyndir og frumdrög.  Fundarmenn voru sammála um að ýta þyrfti verkefni þessu af stað hið fyrsta þar sem núverandi slökkviliðsstöð væri mjög vanbúin,  húsrými lítið og sannarlega barn síns tíma.

Sigmundur kvað núverandi ástand í húsnæðismálum BS hafa víðtæk áhrif og meðal annars á starfsmenn BS, þar sem aðstaða þeirra væri mjög bágborin í samanburði við önnur slökkvilið.  Slæm aðstaða starfsmanna væri jafnvel ástæða þess að þeir væru að leita “annað.”  Auk þess gæfi húsnæðið aðra ímynd af slökkviliðinu en raun ber vitni og hefði þetta jafnvel áhrif á möguleg “viðskipti” og viðskiptavini BS.  Erfitt getur verið að fá hæfa starfsmenn í störf hjá BS vegna slæmrar aðstöðu.

b)
Sigurvin Guðfinnsson, kvað brýnt að halda þessari vinnu áfram og það væri mál eignaraðila BS að ákveða hvernig og með hvað hætti yrði byggt tillögur Stjórnar liggja fyrir.  Búið væri að kynna eignaraðilum BS þetta verkefni fyrir nokkru og kynnti hann fyrir fundarmönnum ályktun frá Stjórn BS dags. 30. mars 2006.  Þar hafi verið  lagt til að byggð yrði ný slökkviliðsstöð.  Ekkert hefur heyrst frá eignaraðilum BS vegna þessa.  Lagði hann til að Stjórn BS myndi álykta um málið.

Stjórn BS var sammála um eftirfarandi ályktun.

“Stjórn BS vill hvetja eignaraðila BS til að taka til efnislegrar meðferðar ályktun Stjórnar BS um byggingu nýrrar slökkviliðsstöðvar frá 30. mars 2006.  Stjórn BS telur mjög brýnt að tekin verði ákvörðun en fyrir liggja tillögur að nýju húsnæði og staðsetningu.  Ljóst er að húsnæði BS við Hringbraut 125 í Reykjanesbæ er barn síns tíma og er orðið allt of lítið.  Brýnt er að búa slíkri starfsemi bestu skilyrði.

Samkvæmt könnun sem gerð var af BS og Neyðarlínunni kemur fram að bæta má útkallstíma miðað við nýja staðsetningu ofan Iðavalla í Reykjanesbæ.  Í sumum tilfellum er hægt að stytta útkallstíma um margar mínútur sem skipt geta miklu máli á neyðarstundu og um leið að auka öryggi íbúa sem búa á útkallsvæði BS og þeirra sem um svæðið fara.

Stjórn BS hvetur eignaraðila til þess að komast að efnislegri niðurstöðu hið fyrsta”.

c)
Sigmundur Eyþórsson kvað þurfa að koma tækjum í eigu BS fyrir í leiguhúsnæði þar sem ekki væri lengur pláss í slökkviliðsstöðinni við Hringbraut.

Stjórn BS fól Sigmundi að finna hentugt leiguhúsnæði.  Æskilegt væri að hafa það sem næst slökkviliðsstöðinni.

3.  Mál:  Á döfinni hjá BS:

a)
Sigmundur Eyþórsson, kynnti þátttöku slökkviliðs BS í hinum ýmsu uppákomum á vegum bæjarfélaganna m.a. Fjölskylduhátíð í Vogum, Sólseturhátíðar á Garðskaga og Ljósanótt í Reykjanesbæ.  Kvað hann þessar hátíðir vera góðan vettvang til kynningar á starfsemi BS og almenn ánægja  meðal íbúa og gesta  á svæði BS.

4.  Mál:  Önnur mál:

Sigurvin Guðfinnsson, kom með tillögu um að Stjórn BS og slökkviliðsstjóri hefðu frumkvæði að því að ræða við Sigurð Val bæjarstjóra Sandgerðis um aukið samstarf slökkviliða BS og Slökkviliðs Sandgerðis m.a. kynna tillögur að byggingu og endurstaðsetningu nýrrar i slökkviliðsstöðvar.

Var tillaga þessi samþykkt samhljóða.

Næsti fundur í Stjórn BS verður haldin þann 7. september kl. 18:00 í húsnæði BS Við Hringbraut. 

Fleira ekki gert og fundi slitið kl. 20:00

Sigurvin Guðfinnsson, (sign)
Hörður Harðarson, (sign)
Arngrímur Guðmundsson, (sign)
Gunnar Stefánsson, (sign)
Arnar Sigurjónsson, (sign)
Sigmundur Eyþórsson Slökkviliðsstjóri, (sign)

